
 ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԱՊՐԻԼԻ 21-Ի N 407-Ա  ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը (նպատակը)	
Սույն որոշման ընդունման նպատակն է ՀՀ կառավարության 21.04.2016թ. N 407-Ա որոշմամբ (այսուհետ՝ Որոշում) Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի կմ 38+450-կմ 90+191 հատվածի (այսուհետ՝ Ճանապարհ) պաշտպանական գոտիներում համայնքային կամ պետական սեփականություն հանդիսացող հողերի օտարման, վարձակալության, անհատույց օգտագործման կամ հողամասի կառուցապատման իրավունքի տրամադրման համար Որոշմամբ նախատեսված սահմանափակումները հանել՝ շինարարական աշխատանքներն ավարտվելու հիմքով։ 
2. Կարգավորման հարաբերությունների ներկա վիճակը և առկա խնդիրները
Մ-6, Վանաձոր-Ալավերդի-Վրաստանի սահման միջպետական ավտոմոբիլային ճանապարհի վերականգնման և արդիականացման ծրագրի (այսուհետ՝ Ծրագիր) իրականացման նպատակով Որոշման 1-ին կետով  ՀՀ Լոռու և Տավուշի մարզպետներին հանձնարարվել և համապատասխան համայնքների ղեկավարներին առաջարկվել է ձեռնապահ մնալ Ճանապարհի պաշտպանական գոտիներում համայնքային կամ պետական սեփականություն հանդիսացող հողերի օտարման, վարձակալության, անհատույց օգտագործման կամ հողամասի կառուցապատման իրավունքի տրամադրման գործողություններից:
Որոշման 5-րդ կետով նախատեսվում է, որ Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի կմ 38+450-կմ 90+191 հատվածի համապատասխան մասի շինարարական աշխատանքներն ավարտելու օրվանից հետո մեկամսյա ժամկետում ՀՀ օրենսդրությամբ սահմանված կարգով ՀՀ կառավարության քննարկմանը ներկայացնել առաջարկություն Ճանապարհի շինարարությունն ավարտված համապատասխան հատվածի մասով՝ որոշման 1-ին, 2-րդ և 3-րդ կետերով նախատեսված սահմանափակումները հանելու վերաբերյալ:
Ծրագրի շրջանակներում ճանապարհի կմ 38+450 - կմ 90+191 հատվածի վերակառուցման աշխատանքներն արդեն իսկ ավարտվել են, ուստի Որոշմամբ սահմանված վերոհիշյալ սահմանափակման անհրաժեշտությունը վերացել է: 
Հիմք ընդունելով նշված հանգամանքը, առաջարկվում է Որոշումը ուժը կորցրած ճանաչել:

3․ Իրավական ակտի կիրարկման դեպքում ակնկալվող արդյունքը 
Որոշման ընդունման արդյունքում Ծրագրի շրջանակներում վերակառուցված Մ-6, Վանաձոր-Ալավերդի-Վրաստանի սահման կմ 38+450-կմ 90+191 հատվածի պաշտպանական գոտու սահմաններում գտնվող հողամասերի սեփականատերերն անարգել կտնօրինեն, կօգտագործեն իրենց սեփականությունը հանդիսացող հողամասերը: 

          4․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունման կապակցությամբ ՀՀ 2025 թ. պետական բյուջեի ծախսերի և եկամուտների էական ավելացում կամ նվազեցում չի առաջացնում: 

     5․ Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարությունների հետ
[bookmark: _GoBack]Որոշումը բխում է  Հայաստանի Հանրապետության կառավարության 2021-2026թթ. ծրագրի 3.2-րդ կետից՝ Մ-6, Վանաձոր-Ալավերդի-Բագրատաշեն միջպետական նշանակության 52 կմ ճանապարհի վերակառուցման աշխատանքներից։ Հաշվի առնելով, որ նշված ճանապարհի շինարարական աշխատանքները ավարտվել են և այն հանձնվել է շահագործման, ուստի նախագծով առաջարկվում է որոշումը ուժը կորցրած ճանաչել։

6․ Իրավական ակտեր, որոնց հիման վրա կամ որոնցից օգտվելով մշակվել է Նախագիծը 									
           Սույն որոշման նախագիծը մշակվել է «Նորմատիվ իրավական ակտերի մասին»  ՀՀ օրենքի հիման վրա:

7․ Նախագծի մշակման գործընթացում ներգրավված ինստիտուտները
Սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
